
Efni: Umsögn skóla- og frístundasviðs um drög að þingsályktunartillögu um opinbera 
málstefnu íslensks táknmáls 

Vísað er til tilkynningar í samráðsgátt, dags. 12. maí sl., þar sem kynnt eru til samráðs drög að 
þingsályktunartillögu um opinbera málsstefnu íslensks táknmáls. 

Eftirfarandi er umsögn skóla- og frístundasviðs: 

Skóla- og frístundasvið fagnar málstefnu um íslenskt táknmál. Þingsályktunartillagan er skýr og 
mjög þarft gagn þar sem fram að þessu, eftir að táknmál var lögfest, hafði ekki farið fram vinna 
eins og þessi sem skýrir stöðu táknmáls. 

Það er jákvætt að í drögunum er kveðið á um að allt samfélagið axli ábyrgð á að vernda og 
varðveita táknmál og hlúa að börnum sem tala ÍTM í stað þess að skólastigin, leik- og grunnskóli, 
séu með mesta ábyrgð. 

Drög að þinsályktunartillögunni eru í heild sinni afskaplega skýr en bent er á eftirfarandi: .  

Þegar fjallað er um málfyrirmyndir heyrnarlausra barna eru túlkar teknir út fyrir sviga. 

 ….“Til þess að þetta gerist þurfa málfyrirmyndir barnanna að vera góðar fjölbreyttar og margar. 
Táknmálstúlkar teljast ekki málfyrirmyndir í þeim skilningi að þeir uppfylla ekki þörf barnanna fyrir 
bein samskipti á máltökualdri.“ 

Táknmálstúlkar hafa lokið námi við HÍ í táknmálsfræði og táknmálstúlkun og búa yfir færni í málinu 
og túlka fyrir börnin við ýmsar ólíkar aðstæður og eiga alltaf einhver samskipti við þau auk þess að 
túlka. 

„Ríkt málaumhverfi þýðir að hafa aðgengi að vönduðu, skýru og skiljanlegu máli í fjölbreyttum 
aðstæðum, ólíkum málsniðum, fjölbreyttri orðræðu, samskiptum við ólíkar málfyrirmyndir, á öllum 
tímum.“ 

Hlíðaskóli stendur frammi fyrir því að börnum sem nota ÍTM hefur fækkað verulega. Það væri til 
bóta að sjá tillögur að leiðum til að skapa ríkt táknmálsumhverfi við þessar aðstæður.  

